
Txintxarri
Zaldibar 800 gazte feministen 
elkargune bilakatu dutela na-
barmendu dute, eta gaineratu, 
horiek guztiak "elkar ezagutze-
ko, saretzeko, hausnarketak 
partekatzeko eta ideiak elkar-
banatzeko" eremu ere izan dela 
ekimena; "borroka eta gozame-
na uztartzeko espazioa" ere izan 
da herriko gazte feministen 
esanetan.  Hala, azpimarratu 
dute "iraultza feminista elkar-
lanarekin hasten dela" erakutsi 
duela egitasmoak.

"Gune ez mistoa eta segurua"
Baterajotzea "emakume eta 
gorputz disidenteen aldarrira-
ko lekua" izan dela erreibindi-

katu dute, eta esan, hitzorduak 
erakutsi diela gizonik gabeko 
espazioak direla "territorio li-
bre bakarrak". "Konspirazio, 
borroka eta iraultza feministan 
jarraitzeko topagune" gisa ere 
definitu dute jarduera, baita  
"zapalkuntza hirukoitzari, hau 
da, kapitalismoa, zisheteropa-
triarkatua eta kolonialismoari 
aurre egiteko toki" gisa ere.  Hor-
taz guztiaz gain, ohartarazi 
dute "Palestinar herriaren erre-
sistentziaren bozgorailu" ere 
izan dela, eta noski, "zapalkun-
tza orori autodefentsa feminis-
taz erantzuteko borroka eremu" 
ere bai.  Zaldibar "Euskal He-
rriko lubaki feminista" bihur-
tu dute. 

Bilera irekia
"Indarrak hartuta eta iraultza-
rako grinarekin" itzuli dira he-
rrira gazte feministak, eta hori 
hala izanik, Lasarte-Oriako fe-
minista orori dei egin diete 
Azaroaren 25aren harira egingo 
duten lehendabiziko bilera ire-
kira joan daitezen. Hilaren 10ean 
izango da hitzordu hori, 17:30ean, 
Xirimiri elkartean.

"Euskal Herriko lubaki 
feministaren" parte
Euskal Herriko Gazte Feministek Baterajotzea egin dute berriki, Zaldibarren. Bertan 
izan dira lasarteoriatarrak, eta hainbeste gogorekin itxaron duten asteburua atzean 
utzi ostean, balorazio txiki bat egin dute

BATERAJOTZEA 800 
GAZTE FEMINISTEN 
ELKARGUNE IZAN 
DELA AZALDU DUTE 
LASARTEORIATARREK Lasarte-Oriako gazte feministek Baterajotzean parte hartu dute. L-OKO GAZTE FEMINISTAK

AIZPEA AMAS

Molestia ez bada...

NEURE KABUZ

28. Lasarte-Oria Bai krosa ezin izan dugu barrutik bizi izan aurten, baina urtero 
legez, biharamunean sakelakoa hartu eta lasterketako argazkiei begira jarri naiz. 
Berehala piztu dit arreta TXINTXARRI-ren profilean ikusitako argazki batek: 
lasterkariak irteera tokian ageri dira, beroketak egin eta irteteko prest. Aurpegi 
ezagunen bila jarri naiz, baina bat-batean ohartu naiz aurpegi ezagunak ez ezik 
emakumerik ere ez dudala ikusten: ez lehenengo ilaran, ezta bigarrenean, ezta 
hirugarrenean, ezta laugarrenean ere. Pixka bat atzeraxeago doi-doi ikusi ahal 
izan ditut lehenengoak.

Ostadarren webgunetik hartutako datuen arabera, aurtengo krosean 595 gizonek 
eta 185 emakumek parte hartu dute. Andrazkoen partaidetza txikiagoa kontuan 
hartuta ere, ohituago gaude erditik aurrera gizonak ikusten izan herriko krosean 
edo bestelako lasterketa edo probetan ere. Oro har, gizon eta emakumeak espazio 
berean lehiatu edo kirola egitean, espazioaz jabetzen direnak gizonak dira.

Duela gutxi entzuten nuen podcast batean antzeko zerbait gertatzen zaigula 
gimnasioan ere. Geografia feministen ikerketak aipatzen zituzten, eta andrazkook 
espazio eta denbora gutxiago erabiltzen dugula ondorioztatu dute. Horien zerga-
tietan sakontzerakoan, gure entrenamenduarekiko gutxiespena dago: gure jardue-
rak gutxiago balio duela sinetsita gaude, eta ez ditugu euren aktibitatean moles-
tatu nahi izaten. Neurri handi batean, ordea, hori sinestarazi digutelako da. Izan 
ere, nortzuk izaten dira "bukatu al duzu", "modu honetara hobeto egingo duzu" 
eta antzeko esaldi gehien entzuten dituztenak?

Lagun batek eta biok parrandan irteten ginenean eta dantzatzeko espaziotxo bat 
lortzen genuenean, beti esaten genion elkarri, "behintzat, hemen ez dugu inor 
molestatzen". Gaur da eguna agian molestatu egin behar genuela pentsatzen du-
dana. Inoiz ez omen da berandu…

AIURRI ALDIZKARIA

XXI. mendeko 'Ikimilikiliklik'
Urnietan dagoen Sarobe Arte Eszenikoen Gunean estreinatu dute berriki Ikimiliklik Vol.2 
lana eta bertan izan da Intza Alkain Ibarguren aktore lasarteoriatarra, bera izango baita 
obra hori gorpuztuko duen artistetako bat. Aurrestreinaldia areto horretan bertan egingo 
dute, hilaren 12an. Bi egun geroago, berriz, Iruñeko Baluarte-n estreinatuko dute.

Loraldiako kideek euren atari digitalean zehaztu dutenez, duela 50 urte 
"abangoardiaren esperimentazioan" murgildu ziren Mikel Laboa, Jose Luis Zumeta eta 
Artze anaiak; Ikimilikiliklik izeneko ikuskizuna plazaratu zuten orduan. Lan "harrigarri eta 
berritzaile" horretan diziplina ugari uztartu zituzten sortzaileek: poesia, ikus-
entzunezkoak, artea, txalaparta... Bost hamarkada geroago, ekimen hori "berrikusi, 
berrasmatu eta bermoldatu" egin dute belaunaldi ezberdinetako puntako artistek, Edurne 
Azkarateren zuzendaritzapean. Berria egunkariak ikuskizun horren aurkezpenari buruzko 
albistean jaso zituen bere hitzak: "Hau ez da omenaldi bat, erreplika bat. Hau 
elkarrizketa artistiko bat da".

Txintxarri
Hiru hamarkada baino gehiago 
dituzten autoen eta motorren 
jabeak elkartu egin dira, Clasi-
cox elkartea eratu dute eta uda-
larekin lankidetzan antolatu 
dute aurreneko ekimena: topa-
keta egingo dute hilaren 16an, 
igandearekin, Andatza plazan. 
Mota bateko zein besteko ehun 
ibilgailu klasiko inguru biltzea 

espero dute eta 10:00etan ekingo 
diote arratsaldera arte luzatuko 
den egitarauari. Herritarrak 
animatu dituzte bertaratzera, 
batez ere haur txikiak dituztenak, 
ezaugarri horietako autoak eta 
motorrak nolakoak diren eza-
gutzeko. 

Ekimen horri buruzko xehe-
tasun gehiago eman aurretik, 
antolatzaileek jakinarazi dute 

izena emateko epea ireki dutela 
eta hilaren 12a (asteazkena) 
izango dela ibilgailu klasikoen 
jabeek inskribatzeko izango du-
ten azken eguna. Horretarako, 
formulario bat bete beharko 
dute (zatiduran txertatu dugun 
QR kodea sakelako telefonoare-
kin eskanea dezakezue).

Udaleko Jaiak departamentu-
ko zinegotzi Txus Alonsok balioan 

jarri du erakundearen eta el-
karte sortu berri honen arteko 
lankidetza: "Gure herriko sare 
aberatsaren adibidea da; nabar-
mentzekoa da zenbait bizilagu-
nek herria dinamizatzeko eki-
menak antolatzera bideratzea 
beraien denbora librea". 2.000 
bat euro bideratuko dituzte jar-
duera hori diruz babestera, bes-
teak beste, arrazoi hauengatik: 
"Topaketa egitea bideragarria 
dela ikusi dugu eta aukera po-
lita iruditzen zaigu ibilgailu 
klasikoak herrian ezagutaraz-
teko". Gaurkoa bezalako egun 
eguzkitsua eskatu dute antola-
tzaileek hilaren 16rako, baina, 
euria egiten badu ere aurrera 
jarraituko dutela iragarri dute: 
"Eguraldi txarra egiten badu, 
ba busti egingo gara!". 

Ibilgailu klasikoen aldeko 
eragile horretako kide Oliverrek 
hartu du hitza, hilaren 16ko 
topaketa zertan izango den es-
plikatzeko. 10:00etatik 11:00eta-
ra artean iritsiko dira ibilgailuak 
Andatza plazara eta bertan 
egongo dira ikusgai 13:30ak 
arte. Jakinarazi dutenez, zenbait 
sari emango dituzte, aurkeztu-
tako ibilgailuen ezaugarriak 
baloratzeko. Bitartean, zuzene-
ko musika emanaldia (DJ Ni-
co-ren eskutik) egingo dute eta 
gaztetxoentzat Scalextric mar-
kako jostailuzko autoekin las-
terketak egiteko bi zirkuitu 
prestatuko dituzte, 4 eta 8 urte 
artekoentzat bat eta heldua-
goentzat bestea. 

Bazkaldu aurretik, bakoitzak 
bere autoa edo motorra hartu 
eta Lasarteko Zirkuitua zenaren 
ibilbidea egingo dute, "udale-
rriaren sinboloetako bat eta 
historiaren parte" dena. Horren 
ostean, parte hartzaileek Her-
naniko Jauregi jatetxean baz-
kalduko dute.

Antolatzaileek espero dute 
ehun bat ibilgailuko topaketa 
egitea, 50na auto eta motorren 
jabeak bilduko dituena. Hori, 
edonola ere, egunean bertan 
jakingo dute. 

Auto eta motor klasikoak ezagutzeko jardunaldiaren topalekuan aurkeztu dute ekimena. TXINTXARRI

Andatza enparantza 
ibilgailuz beteko dute
Ez dituzte edozein motatako autoak eta motorrak erakutsiko plaza horretan, 30  
urte edo gehiago dituztenak baizik. Harrera, erakusketa, Scalextric jokoan aritzeko 
zirkuituak, ibilbidea eta bazkaria egingo dituzte. Ehun gidari inguru bildu nahi dituzte

Topaketa ia-ia osorik 
aurrera eramango dute 
Andatza plazan. 13:30ean 
ibilbidea egingo dute 
herrian barrena eta hala 
nahi dutenek Hernaniko 
Jauregi jatetxean 
bazkalduko dute.

Egitaraua, osorik
• 10:00-11:00. Ibilgailuei 

eta jabeei harrera, 
Andatza plazan.

• 11:00-13:30. 
Erakusketa, Andatzan. 
Amaitu baino ordu 
laurden lehenago sariak 
banatuko dituzte. DJ 
Nikok musikarekin 
girotuko du ekimena.

• 11:00-13:30. Scalextric 
jokoa, haurrentzat. 

• 13:30. Ibilbidea, 
Lasarteko Zirkuitua 
zenera iritsi arte.

Egitaraua eta 
izena emateko 
formularioa

Maddi Noriega Zaldua 
Zatarain auzunetik erdigunera 
joateko, eta atzera, kaskotik etxe-
ra itzultzeko erabiltzen du Mant-
tangorria Daniel Rosquetes De 
Mora herritarrak (Lasarte-Oria, 
1983). Venezuelan jaioa izanagatik, 
bederatzi urte daramatza Lasar-
te-Orian, eta bertakotzat du bere 
burua. Pentsa zenbateraino, ezen 
elkarrizketa honetan bere jaiote-
rria zein zehaztuko nuen galdetu 
diodanean, Lasarte-Oria jartzeko 
eskatu didan. Hiribusaren ordu-
tegian aditzera ematen dituen 
taulak ulertzea ez zaio erraza egin, 
eta horri irtenbide eman asmoz 
sortu du Manttangorri aplikazioa. 
Horren berri eman dio TXINTXA-
RRI aldizkariari.
Zerk bultzatuta sortu duzu Manttan-
gorri aplikazioa? Behar batek agian?
Bai, hori da. Orain gutxi etorri 
gara Zatarainera bizitzera, eta, 

noski, herri kaskotik zertxobait 
aldetuta gaudenez, hiribusa era-
biltzeko beharra dut. Zerbitzu 
horren ordutegiak zehazten dituen 
taulak kontsultatu izan ditudanean, 
ordea, zaila egin zait ulertzea. 
Pentsatu nuen ni nintzela horiek 
entenditzen ez zituen bakarra, 
baina inguruko lagunei galdetu 
nien, eta horiek ere esan zidaten 
nekez ulertzen zituztela. 

Programatzailea naiz, eta arazo 
horri irtenbide bat bilatu asmoz, 
aplikazio bat egin nezakeela pen-
tsatu nuen. Iruditu zitzaidan, 
gainera, niretzat baliagarria bazen, 
gainerako herrikideentzat ere 
halakoa izango zela. Gauzak ho-
rrela, proba gisako maketa bat 
egin nuen, eta Ander Etxauri la-
gunarekin probatu genuen. Mant-
tangorriren geltokietako batetik 
hurbil bizi da bera, eta esaten 
zidan, adibidez, bere etxe inguruan 

dagoen geltoki horretatik nik mar-
katutako orduan pasa ote zen 
hiribusa edo ez. Horrela doitu 
ditut ordutegiak. Proba horiek 
guztiak eginda, prest zegoenean, 
Android dendan publiko egiteko 
saiakera egitea erabaki nuen.
Erabiltzaileak, beraz, Manttangorriren 
ordutegia kontsulta dezake aplikazioan. 
Bai, hala da. Lehenik eta behin, 
GPSaren erabilera onartu behar-
ko du, hau da kokaleku zehatza; 
hori izango da baimentzeko eska-
tuko dion atal bakarra. Hori egin-
da, aplikazioak erabiltzaile bakoi-
tzaren kokapena kontuan hartuta, 
gertuen dituen bi geldilekuak 
zeintzuk diren agertuko zaio. Ho-
rrekin batera, bi geldileku horie-
tan autobusa, gutxi gorabehera, 
zein ordutan igaroko den jakin 
ahal izango du. Orduak bi noranz-
kotakoak dira, noski,  hegoaldera 
doan autobusarena, eta kontrara, 

iparralderantz doanarena. Orduak 
gutxi gorabeherakoak direla diot, 
aplikazioa ez baitago hiribusaren 
GPSra konektatuta, eta hori de-
la-eta, ezin da geldilekutik igaro-
ko den ordu zehatz-zehatza jakin. 
Erabiltzaile bakoitzari gertuen 
dituen bi geldilekuak erakustea 
nahikoa iruditu zait, erabilgarria;  
iruditu zitzaidan parada guztiak 
erakustea informazio gehiegi izan 
zitekeela. 

Hortaz gain, pantailaren beheal-
dean eta eskuinean, mapa baten 
ikurra duen leihotxo bat ere iku-
siko dute; hor bai, hor geldileku 
guztiak agertzen dira. Tartean 
kolore gorriko puntu bat ere to-
patuko dute; horrek erakusten du 
erabiltzailea kontsulta egiten ari 
den unean autobusa non dagoen, 
zein paradatarantz doan.  
Android sistema operatiboa duten 
gailua dutenek soilik erabil dezakete 
aplikazioa.
Bai hala da eta azalduko dizut 
zergatik. Hori ez da izan iOS sis-
tema operatiboa erabiltzen dute-
nentzako egin nahi izan ez duda-
lako, baizik eta Apple-k, bere 
dendan publikatu ahal izateko 
urteko 100 euroko li-
zentzia kobratzen 
duelako. Aplika-
zio hau nik nire 
borondatez 
egin dut, eta 
diru kopuru 
hori nire gain 
hartzea ez dut 
bideragarri 
ikusten, beraz, 
horrek horrela 
izaten jarraituko 
du, harik eta diru 
kopuru hori bere gain hartzeko 
prest dagoen inor agertu arte. 
Guardian dauden farmazien berri ere 
izan dezake erabiltzaileak. 
Bai. Aipatu dizudan lagunak, [An-
der Etxaurik], aplikazioa publiko 
egitera nindoanean egin zidan 
informazio hori kontsultatu ahal 
izateko botoi bat gehitzeko irado-
kizuna. Ideia ona iruditu zitzaidan, 
eta hori ere erantsi nuen. Berde 
koloreko botoi bat da; pantailaren 
goialdean ageri da, ezkerrean. 
Eta informazio hori guztia lau hizkun-
tzatan jaso daiteke. 
Bai, hori da, informazioa lau hiz-
kuntzatan eskaintzeko ahalegina 
egin dut; Adimen Artifizialari 
laguntza eskatu diot tarteka [barre 
egin du]. 

Euskara da lehena, gaztelania 
ere badu, eta frantsesa eta inge-
lesa dira beste biak. 
Euskarari ere garrantzia eman diozu.

Noski, ezin zen bestela izan. Nik 
urtebetez ikasi nuen euskara, 
baina alaben zaintza dela-eta, ezin 
izan diot jarraipena eman ikas-
keta prozesu horri. Aitortu behar 
dizut TXINTXARRI aldizkaria ere 
lagungarri zaidala bide horretan. 
Nire hiztegia apur bat aberasteko 
erabiltzen dut agerkaria eta au-
kera ematen dit, poliki-poliki 
euskaraz gehiago ulertzeko. Hitz 
egitea asko kostatzen zait, dena 
pentsatu behar dudalako eta pen-
tsatzen dudan hori euskarara 
ekarri behar dudalako gero. Hori 
hala izanik, denbora asko behar 
dut euskaraz zerbait esateko. Ira-
kurtzea errazagoa egiten zait. 
Nolakoa izan da App-aren sortze 
prozesua? 
Beti da zaila aplikazio bat hutse-
tik sortzen hastea, batez ere zer 

erakutsi nahi duzuna zer 
den ondo jakin behar 

baita. Lehenik eta 
behin, maketa bat 
egiten duzu, ikus-
teko zer agertzea 
nahi duzun. Hor-
tik aurrera, fun-
tzionalitate bakoi-
tza garatu behar 

da. 
U s t e  d u t  b u -

ruhauste handiena 
eragin zidana izan 

zela autobusa pasako zen ordu 
bakoitza ongi kalkulatzea. Hori 
kenduta, gainerakoa nahiko erraz 
joan dela esango nuke. Denbora-
ri dagokionez, uste dut astebetean 
edo aste eta erdian egin nuela. 

Publiko egiteko, berriz, gehia-
go itxaron behar izan dut. Apli-
kazioak ez du publizitaterik eta 
ez du erregistratzeko eskatzen, 
beraz, hori dela-eta, familiako 
kide guztiek erabil dezaketen app 
bat da. Hori hala delako, Googlek 
jarraipen zorrotza egiten du. Se-
gurtasun kontrol asko pasa behar 
izaten dira, ziurtatu behar baitu 
nerabe eta gazteek ere erabil 
dezaketela. Prozesu horrek hila-
bete iraun zuen, hots Googlek 
ontzat ematearenak. Hemendik 
aurrera, ordea, eguneraketaren 
bat-edo egin behar badiot, erra-
zagoa eta azkarragoa izango da 
prozesua. 

Irudi honetan ikus daiteke Manttangorriren erabiltzaile bat aplikazioa zabalik, hiribusaren zain Andre Joakina Enea geltokian. TXINTXARRI

"PENTSATU NUEN 
NIRETZAT BEZAIN 
BALIAGARRI IZAN 
ZITEKEELA 
HERRITARRENTZAT"

"Familiako kide 
guztiek erabiltzeko 
moduko aplikazioa da"
DANIEL ROSQUETE DE MORA MANTTANGORRI APLIKAZIOAREN EGILEA
Programatzailea da Rosquete ofizioz, eta jakintza hori baliatuta, eta behar batek 
bultzatuta sortu du Manttangorri izeneko aplikazioa. Lasarte-Oriako hiribusaren 
ordutegiak kontsulta ditzakete bere herrikideek

DANIEL ROSQUETE DE MORA

Txintxarri
Froilan Elespe Herriko Etxean 
legealdi erdiaren balantzea egin 
dute Agustin Valdivia alkateak 
eta Lasarte-Oriako PSE-EEko 
idazkari Nuria Fernandezek. 
2023-2027 legealdian jasotako 192 
neurritatik 106 jada gauzatu di-
tuztela azpimarratu dute eta 
beste 30 martxan dituztela. Al-
dizkari batean jaso dute bi ur-
teotan egindakoa eta beste bietan 
burutzeke dutena. Etxez etxe 
banatu dute berriki.

2023ko maiatzetik gaur egune-
ra arte egindakoaren artean kirol 
ekipamenduetan egindako inber-
tsioak, Gizarte Zerbitzuen saila, 
irisgarritasuna, Atsobakarrekoa 
bezalako aterpe klimatikoak, ber-
dintasuna eta udalerriko "gizar-
te sare aberatsarekin egindako 
lana" nabarmendu dituzte Valdi-
viak eta Fernandezek. Norabide 
horretan, herritarrentzat "benetan 
garrantzitsuak diren gaiak" onar-
tzeko "egonkortasuna" eman du-
ten zenbait txosten izan dituzte 
hizpide, hala nola udal aurrekon-

tuak edota HAPO Hiri Antola-
menduko Plan Orokorraren or-
denantzak.

Duela bi urteko udaberrian 
aurkeztutako programa horretan 
192 neurri jaso zituzten 2023-2027 
legealdirako. Udal hauteskun-
deetan Lasarte-Oriako alderdi 
bozkatuena izan ostean, EAJre-
kin akordioa egin zuten koalizioan 
gobernatzeko. "Horri esker, ia-ia 
berdin mantendu genuen pro-
grama, sozialiston historian 
ohikoa den bezala, lasarteoria-
tarrekiko konpromisoen karta 
bat dena". Ia berrehun ekinbide 
horietatik 106 (% 55) dagoeneko 
egin dituztela nabarmendu dute 
alderdi sozialistaren ordezkariek 
eta beste 30 (% 16) martxan di-
tuztela dagoeneko. 54 (% 28) 

abiatzeke dituzte eta, azkenik, 
bi "betearazi ezinak" direla jaki-
narazi dute: batetik, udalerriko 
elkarteekin lau urterako hitzar-
menak sinatzea, udaletxeko Kon-
tuhartzailetza sailetik urtez ur-
tekoak izan behar dutela jakina-
razi dietelako; eta, bestetik, 
Garagune zerbitzuaren zentroe-
tako bat Lasarte-Orian eraikitzea. 
Proiektu horren helburuak adi-
men ezgaitasuna duten pertsonen 
inklusioa eta bizi kalitatea ho-
betzea ditu helburu; otsailean 
inauguratu zuten Buruntzaldeko 
egoitza, Hernanin.

Orain arte egin dutena balioan 
jarri badute ere, "lasarteoriatarren 
alde" lanean jarraitzeko konpro-
misoa berretsi dute Valdiviak eta 
Fernandezek: "Sozialistoi ez zaiz-
kigu ilusioa eta gogoa falta gure 
herritarren eskutik aurrera egi-
teko, gero eta udalerri hobea izan 
dezagun". Hori esanda, azken 
udal hauteskundeetan sozialis-
tengan "erakutsitako konfiantza" 
eskertu diete euren alde bozkatu 
zuten hautesleei.

Lasarte-Oriako PSE-EEko idazkari Nuria Fernandez eta udalerriko alkate Agustin Valdivia, balantzearen aldizkaria eskuetan. TXINTXARRI

"Ilusioz eta gogoz" 
jarraitzen dute lanean
Lasarte-Oriako alderdi sozialistako kideek legealdi erdiko balorazio agerraldia egin dute. 
2023-2027 agintaldirako programan jasotako 192 neurritatik 106 gauzatu dituzte eta 
beste 30 dituzte martxan. Botoa eman dietenei "erakutsitako konfiantza" eskertu diete

ATSOBAKARREKO UR 
PARKEA EDOTA KIROL 
EKIPAMENDUETAKO 
INBERTSIOAK 
GORAIPATU DITUZTE

Irudi honetan ageri dira Kale Nagusiko igogailuaren lanak. LASARTE-ORIAKO UDALA

Esku hartze nagusiak aurkeztu 
ditu Lasarte-Oriako Udalak
2025eko Inbertsio Planaren balantzea egin du 
erakundeak eta horren berri eman du

Txintxarri
Dokumentuak mugikortasu-
nean, energia eraginkortasu-
nean, Gizarte Zerbitzuetan eta 
oinarrizko azpiegituretan egin-
dako inbertsio garrantzitsuak 
jasotzen ditu, eta erakundeak 
"udalerri irisgarriago, jasan-
garriago eta kohesionatuago 
baten alde" egindako apustua 
sendotzen du.

Garrantzi gehien duten jar-
dueren artean, hiri mugikor-
tasunarekin eta irisgarritasu-
narekin lotutakoak nabarmen-
du ditu udalak, horien artean, 
Zabaletako igogailua martxan 
jartzea (2,3 milioi euroko in-
bertsioa) eta Kale Nagusikoa 
(878.000 euro). Bi azpiegitura 
horiek "aurrerapen nabarmena" 
dakarte auzoen arteko loturan 
eta hiri irisgarritasunari da-
gokionez. Ekipamendu eta es-
pazio publikoei dagokienez, 
udalak gailendu ditu Manuel 
Lekuona Kultur Etxearen bir-
gaitze integrala (846.685,86 euro), 
Atsobakar Ur Parkea egikari-
tzea, mantentzea eta egunera-
tzea (801.814,60 euro), udal 
baratze ekologikoak egokitzea 
(80.000 euro) eta haur parkeak 
mantentzea (64.599,94 euro). 
Jarduketa horiek guztiek "uda-
lerriko aisialdi eta ongizate 
eskaintza" indartzen dute, eta 
arreta jartzen dute adin guz-
tietarako gune inklusiboetan 
eta irisgarrietan.

Era berean, udalak hobekun-
tzak egin ditu oinarrizko az-
piegituretan, hala nola uraren 
banaketa sarea berritzean 

(348.316,91 euro), saneamendu 
s a r e a  z a h a r b e r r i -
tzean  (139.618,10 euro) eta as-
faltatze lanetan eta argiteria 
publikoa kontserbatzean; ar-
gudiatu du "funtsezkoak" dire-
la "hiri zerbitzuen funtziona-
mendu egokia eta herritarren 
segurtasuna bermatzeko". 

Kudeaketa eraginkor eta 
jasangarria
Hala, udalak azpimarratu du 
aipatu proiektu horiek guztiek 
erakusten dutela erakundeak 
"konpromiso irmoa" duela in-
bertsio publikoarekin. Gaine-
ratu du horien bitartez lortu 
nahi duela "gizartea hobetzea 
eta kohesionatzea". Orobat, 
azaldu du mugikortasuneko, 
jasangarritasuneko, Gizarte 
Zerbitzuetako eta azpiegiture-
tako jardueren konbinazioak 
"emaitza nabarietara eta auzo-
tarren beharrei zuzenean eran-
tzutera" bideratutako kudea-
keta ere islatzen duela: “Inber-
tsio hauek hiri modernoago, 
irisgarriago eta jasangarriago 
baterantz aurrerapen nabar-
mena suposatzen dute, non 
zerbitzu publikoen kalitatea 
eta pertsonen ongizatea udal 
ekintzaren erdigunean kokatzen 
diren”. 

UDALAK ADIERAZI 
DU "KONPROMISO 
IRMOA" DUELA 
INBERTSIO 
PUBLIKOAREKIN

Lierni Apaolaza Urdanpileta
Urriko azken eguna berezia da. 
Gau Beltza, Halloween, Arimen 
Gaua... Hamaika izen ditu, eta 
ospatzeko era ugari. Dulce Ten-
tacion gozoki dendak eta Oriar-
te Produkzioak enpresak festa 

bat aurrera eraman zuten Jaiz-
kibel plazan.

Udazkeneko arratsalde goxoa 
aprobetxaturik, hainbat familia 
bertaratu ziren Sasoetan dagoen 
aipatu enparantza horretara. Ez 
zuten aspertzeko betarik izan. 

Haurrek jolasteko aukera izan 
zuten eta txokolate jan solidarioa 
ere egin zuten. Hori ez ezik, 
Patricia Martinek eta bere nes-
kek dantza beldurgarrien ema-
naldia eskaini zieten euren in-
guruan zeudenei. Ondoren, 
LOZETeko buruhandien atzetik 
egin zuten lasterka.

Plaza horretan ibili ziren gehie-
nak (gaztetxoenak, batez ere) 
mozorrotu egin ziren eta kolorea 
eman zioten festari: kalabazak, 
munstro odoltsuak, banpiroak, 
sorginak... elkartu ziren.

Urriko azken gau beldurgarria 
ospatu dute Jaizkibel plazan
Halloween Festa egin dute Oriarte Produkzioak 
enpresak eta Sasoeta auzoko Dulce Tentacion dendak

Gaztetxo ugarik parte hartu zuten Sasoeta auzoko ospakizunean. TXINTXARRI

Txintxarri
Proposamenez josi dute hilabe-
te honetako agenda, Udaleko 
Kultura departamentuko zine-
gotzi Ainara Elicecheak adiera-
zi duenez. "Argiagoa, modernoa-
goa eta eskuragarriagoa" izate-
ko xedez, berritu egin dute hi-
tzorduak iragartzeko euskarria. 
Antolatu dituzten ekimenen 
artean bat nabarmendu dute: 
hilaren 15eko 22. Nazioarteko 
Akordeoi Jaialdia, Zero Sette 
orkestrak 2004tik urtero anto-
latzen duena.

Bi hamarkada igaro badira 
ere, helburu nagusiak ez dituz-
te aldatu Zero Settekoek: batetik, 
akordeoia ezagutarazi nahi dute, 
instrumentu horren doinuak 
entzutean "harritu" egiten dire-
lako ikus-entzule asko; eta, bes-
tetik, "nazioartetik datozen 
punta-puntako interpreteen 
topaleku" izatea. Zabaletak eta 
Lopezek gehitu dute "eredu" 
bilakatu dela jaialdia, "kalitate 
artistikoagatik eta jarraikorta-
sunagatik", izan ere, munduko 
beste zenbait topaketa antola-
tzeari utzi diote.

Errepaso orokorraren ostean, 
aurtengo jaialdiari buruzko 
xehetasunak eta berrikuntzak 
esplikatu dituzte. Radu Ratoi 
akordeoi jotzaileak (2022ko jaial-
dian parte hartu zuen) eta Stefan 

Diaconu flauta jotzaileak osatzen 
duten MoldoDuo bikotea etorri-
ko da, "punta-puntako taldea". 
Bestalde, eta hauxe da 22. edi-
zioko berrikuntza nabarmenena, 
Euskal Autonomia Erkidegoko 
kontserbatorio profesional uga-
ritako ikasleak eta irakasleak 
etorriko dira jardueraz gozatze-
ra. Are gehiago, bi estudiantek 
kontzertuak emango dituzte: 
Donostian ikasten ari den Oliver 
Cabrerak eta Bilboko zentrotik 
etorriko den Urtzi Larrabeitik. 
Manuel Lekuona Kultur Etxean 
izango da emanaldia eta 18:30ean 

hasiko da. Sarrerak doakoak 
dira baina bertaratu nahi dute-
nek aurrez erreserbatu beharko 
dituzte kultur etxean bertan.

Datorren urtekoa, bi zatitan
Berrikuntzez hitz egiten hasita, 
datorren urteko jaialdian egin-
go dutena aurreratu dute. Eto-
rriko diren gonbidatuek euren 
talentua erakusteko denbora 
gehiago izan dezaten (ordubete), 
ekitaldia bitan banatuko dute: 
aurreneko zatia apirilaren 18an 
egingo dute, eta bigarrena, aza-
roan (data zehazteke dute orain-

dik). "Aurreneko edizioetan 
launa talde gonbidatzen genituen 
eta horietako bakoitza hogei bat 
minutuz jarduten zen. Ondoren-
goetan bi izan dira eta 40 minu-
tuz aritu izan dira".

2026tik aurrerako ekimenetan 
kontserbatorioetako beste ikas-
le batzuek jotzeko aukera izan-
go dutela ere iragarri dute, 
aurten berrikuntza izango den 
hori finkatzeko asmoz. "Forma-
tu bitartean ez dituzte aukera 
gehiegi izaten zuzenean jotzeko, 
eta uste dugu beraientzat moti-
bagarria izan daitekeela gure 
jaialdian aritzea".

Elicecheak azaldu duenez, ba-
tez ere Arabako eta Bizkaiko 
kontserbatorioetatik etorriko 
direnei bidaia errazteko, ga-
rraiobidea udalak berak ordain-
duko du. Hori esanda, herritar 

oro gonbidatu du hilaren 15eko 
22. Nazioarteko Akordeoi Jaial-
diaz gozatzera.

Agenda berritua
Aipatu jaialdi hori eta hilabete 
honetako beste hitzordu iragar-
tzen dituen kartel berria ere 
aurkeztu dute agerraldian. Uda-
leko Kultura zinegotziaren hi-
tzetan, euskarria "irisgarriagoa, 
modernoagoa eta eskuragarria-
goa" da. Jarduerak "bloke be-
reiztuetan" antolatu dituzte eta 
horietako bakoitza "ikusgarria-
go" bilakatu dute, tipografia 
aldatuta eta zenbait elementu 
bereizgarri txertatuta, hala nola 
argazkiak eta ikonoak. "Alda-
keta horiek guztiak egin ditugu 
eta orain udalaren identitate 
bisualarekin koherenteagoa da 
baliabide hori".

Ezker-eskuin: Idoia Zabaleta, Ainara Elicechea eta Isa Lopez. TXINTXARRI

Akordeoi jaialdia eta 
beste hamaika jarduera
Hilabete honetako kultur ekimenak iragartzeko modua berritu du udalak. "Irisgarriagoa, 
modernoagoa eta eskuragarriagoa" da orain. Jardueren artean nabarmendu dute  
Zero Sette orkestrak hilaren 15ean kultur etxean aurrera eramango duen topaketa

Zero Sette Akordeoi Orkestrako kideek 2004ko ekainaren 26an 
egin zuten aurreneko nazioarteko jaialdia, San Pedro Jaien 
egitarauaren barruan. Beraiez gain, beste hiru talde aritu ziren: 
Oker folk, UHNE jazz eta folk eta Italiatik etorritako G. Rossini 
orkestra. Auditorioa lepo bete zuten ikus-entzuleek.

Aurrenekoa, 2004ko ekainean

Zero Sette orkestrako orduko kideak, emanaldia amaitu berritan. TXINTXARRI

Palestina askatzeko Israel desegitea beharrezkoa dela aldarrikatu zuten. TXINTXARRI

Israelek sarraskia gauzatzen 
jarraitzen duela salatu dute
Palestinaren alde manifestatu dira GKS erakundeko 
gazte komiteko kideak eta beste zenbait lasarteoriatar

Txintxarri
Hasteko, Israelgo estatuaren ja-
rrera genozidaren eta kolonialis-
taren jarrera dela-eta, haren 
"desegitea" aldarrikatu zuten 
urriaren 31ko ekintzan. Netanyahu 
agintariak militar buruei eman-
dako aginduari jarraiki, "gutxie-
nez ehun palestinar erail dituzte 
berriki, tartean 46 haur". Hori ez 
ezik, jende ugari zauritu dute. 
Gaineratu zuten gertakaria ha-
markada luzeetako "kolonizazioa-
ri, apartheidari eta genozidioari" 
gehitu behar dela. Izan ere, go-
goratu behar da "70.000 palestinar" 
hil dituela Israelgo ejerzitu mili-
tarrak, azken bi urteetan. 

Bonbardaketa horiek su etena 
indarrean delarik gauzatu dituz-
te. Palestinar erresistentziari 
akordioa betetzeko agindu arren, 
"Israelek berean" jarraitu du. 
Ideia honen harira, "Trumpen 
eta Netanyahuren eskutik ez dela 
bakerik etorriko" aitortu zuten. 

Finean, GKSko kideek uste dute 
Gaza azken hondarretaraino sun-
tsitzen ari direla Mendebaldeko 
gobernuak euren "isiltasun kon-
plizeaz". Euskal Herrian "estatu 
terroristarekin konplizitatez" 
jarduten duten enpresa eta ins-
tituzio asko omen daude. Horren 
aurrean, gaizkide horiek guztiak 
seinalatzen jarraituko dutela 
adierazi zuten "harreman oro 
eten ditzaten presio eginez". 

Horren aurrean, GKSko kideek 
badakite zer egin: alde batetik, 
"Israelen desegitearen aldeko 
mezua kaleetan zabaltzen jarrai-
tzea"; bestetik, "konplize guztiak 
seinalatzea eta palestinar erre-
sistentziari gure babesa erakustea". 
Azken ideiaren ildotik, gogora 
ekarri dute palestinar herria ez 
bada desagertu, "palestinarrek 
estatu sionistaren aurka eginda-
ko borrokagatik" izan dela. Errea-
litate hori aintzat hartu eta balioan 
jarri dute. 

Txintxarri
Urriaren 18an, Sarek Bilboko 
Euskalduna Jauregian II. Konfe-
rentzia antolatu zuen. Testuin-
guru hartan, hainbat ideiek in-
darra hartu zuten. Alde batetik, 
agerian geratu zen herri honetan 
badagoela "zer esan eta zer haus-
nartu" gatazkak utzitako ondorioen 
konponbideari dagokionean. Ho-
rren harira, gaineratu dute ez 
dela salbuespen egoera gehiago 
atzeratu. Finean, gure herriaren-
tzat "bakea, elkarbizitza eta kon-
ponbidea" eskatu zuten urriaren 
31ko Azken Ostiralean.

Plazaratu zuten ETAk bere jar-
duera amaitutzat kasik orain dela 
hamabost urte eman arren, orain-
dik ondorio batzuek "korapilatu-
ta" jarraitzen dutela. Euskal 
Herrian ez bezala, gatazkak eman 
diren nazioarteko beste hainbat 
herrialdetan, "sufrimendua eragin 
zuten ondorioak konponbidean 
jarri ziren". Gure herrian hori 
eman ez zenez, hemengo prozesua 
"bestelakoa" izaten ari da. Hori 
konpontzeko "borondate politikoa" 
behar dela aitortu zuten. Azken 
batean, "oinarri politikoak dituen 
gatazkak konponbide eta boron-
date politikoak behar ditu".

Presoen, iheslarien eta depor-
tatuen auzia konpontzeko, Sare-
ren arabera, nahikoa da "sal-
buespen lege eta politikak alde 

batera uztea". Alabaina, gogora-
tu dute 125 euskal presoetatik 66 
euren zigorra "erregimen irekian" 
betetzen ari direla, eguneroko-
tasunean kalea zapaltzen. Era 
berean, erregimen itxian betetzen 
ari direnen kopuruak "txikiagoa" 
behar lukeela adierazi zuten. 
Izan ere, bestelako "arrazoiren-
gandik espetxeratutakoei apli-
katutako legea eta espetxe poli-
tikak" kontuan izanda, euskal 
presoek bestelako tratamendu 
bera jasoko lukete. Horren ha-
rira, Jakes Esnal gogoratu zuten, 
berriki hildakoa. Erbesteratuei 
ere tarte bat eskaini zieten. Urria-
ren hasieran hamabost iheslari 

zirenak, egun hamalau direla 
jakinarazi zuten: eritasun baten-
gatik Venezuelan hil da Martin 
San Sebastian. Bien familiei eta 
lagunei euren "babesa" eta "do-
luminak" eskaini zizkieten.

Herrian elkarbizitza ez delako 
"ahanzturaren emaitza" izango, 
"aurrera egiteko borondate par-
tekatuarena" baizik, "zubiak 
eraikitzen" jarraituko du Sarek; 
"korapiloak askatzen", eta batez 
ere, "besteei aitortza ematen". 
Herritar orok duelako tokia, ur-
tarrilaren 10ean Bilbora joateko 
deia egin zuten, Ezin da gehiago 
luzatu leloko hitzorduarekin bat 
egin dezan herriak.

Elizatze plazan ekin zioten mobilizazioari. TXINTXARRI

"Salbuespen egoera  
ezin da gehiago luzatu"
Hilabeteroko ohiturari eutsita, Azken Ostirala aurrera eraman du Lasarte-Oriako Sarek, 
erdigunean barrena. Euskal preso, iheslari eta deportatuen aldeko ekintza hori baliatu 
dute urtarrilaren 10ean Bilbon egingo duten manifestazio nazionala iragartzeko

Hazas&Jagoba, 
Aske jaialdian
Kontzertuz kontzertu dabiltza 
Hazas eta Jagoba herritarrak. 
Urtea amaitu aurretik Aske 
jaialdian egingo dute emanaldia, 
beste hainbat talderekin batera. 
Abenduaren 27an ariko dira, 
Atarrabian (Nafarroa).

30 urteko ibilbidea izan duen 
Hatortxu Rock jaialdiaren lekukoa 
hartu du ekimen horrek, "aske izan 
nahi dutenen aterpe" izateko.

TXINTXARRI

Txintxarri
Udazken festa egingo dute Za-
baletako auzotarrek hilaren 
15ean. Dagoeneko iragarria dute 
Heriotzaz, beldurretik maitasu-
nera bertso saioa, baina ez da 
egun horretako ekimen bakarra 

izango. 16:30ean, Porrotx eta 
Marimotots pailazoekin tailerra 
egiteko aukera izango dute gaz-
tetxoek, baita auzo elkartearen 
lokalaren pareko parkean zuhaitz 
bat landatzekoa ere. Horren os-
tean, jatekoa izango dute.

Zabaletako Udazken Festaren 
egitaraua iragarri dute
Heriotzari buruzko bertso saioa, zuhaitz landaketa  
eta jatekoa izango dituzte herritarrek hilaren 15ean

Antton Garin omendu zuten iaz. TXINTXARRI

Txintxarri
Ostadar SKT eta ZAST Kuraye 
ZKE taldeek neurketa garran-
tzitsua jokatu zuten hilaren 1ean, 
Maialen Chourraut kiroldegian; 
1. multzoko bigarren postua 
zuten jokoan. Taldeek ez zuten 
huts egin kantxan eta zirrara 
zein intentsitate handiko parti-
daz gozatu zuten saskibaloiaren 
zaletuek.

Lasarte-Oriako taldeak joka-
lari garrantzitsuak falta zituen, 
baina asteko entrenamenduek 
norgehiagokara sentsazio onekin 
iristea ekarri zuen Gonzalo Al-
vite entrenatzaileak azaldu due-
nez. Gainera, ZASTek ere joka-
lari nabarmen bat falta zuen 
lesioagatik: "Laster osatzea es-
pero dugu".

Lehenengo jauzitik, maila 
handiko jokoa erakutsi zuten bi 
taldeek; erritmo altua eta defen-
tsa lan ona egin zuten. ZASTek 

gehiago asmatu zuen eta erre-
botean nagusi izan zen. Ostadar 
ez zen burumakur geratuko eta 
9-8 amaitu zen lehen laurdena. 

Hurrengo hamar minutuetan, 
bi taldeek txandaka saskiratzeak 
egitea lortu zuten, baina aurka-
riak kontraerasoan etxekoen 

joko posizionala gainditu zuen 
eta 20-22 iritsi ziren atsedenal-
dira.

Hirugarren laurdena ere Za-
rautzeko taldearen aldekoa izan 
zen. Joko arinari eta bi hiruko 
saskiratze jarraian egiteari esker, 
aldea ireki zuen, 33-39. Urdin-bel-
tzek ez zuten amore emango, 
ordea; defentsa intentsoarekin, 
lehen lerroko baloiak eskuratu 
eta markagailuari itzulia eman 
zioten partida amaitzeko minu-
tu baten faltan. ZASTek bi per-
tsonal jaurtiketetan huts egin 
eta lehen luzapena jokatu zuten, 
52-52. 

Ostadarrek erritmoa manten-
du zuen, baina ZASTek nahiz 
eta lesio edo faltengatik jokala-
riak falta, ongi eutsi zion etxeko 
taldeari. Bi taldeak pareko izan 
ziren eta pertsonaleko marratik 
egindako hutsei esker, berriro 
ere berdinketarekin amaitu zen 
zatia, 63-63.

Neurketako intentsitatearen-
gatik bi taldeak fisikoki euren 
mugara iritsi ziren bigarren 
luzapenera. Baina urdin-beltzek 
azken indarrak atera eta sas-
kiaren aurrean ez zuten hutsik 
egin. Euren ahaleginek saria 
izan zuten, 73-66 amaitu zuten 
lehia.

Euskal Ligaren zain
Gonzalo Alvise entrenatzaileak 
azaldu digunez, emaitzari esker, 

euren multzoko bigarren postua 
bermatu du Ostadar SKTko Ju-
nior Errendimendu taldeak. 
Baina bi jardunaldi falta dituz-
te oraindik jokatzeko, horietan 
Eskoriatza eta Hondarribia 
izango dituzte aurkari urdin-bel-
tzek: "Eskoriatzaren aurkako 
neurketa aste honetakoa baino 
errazagoa izango da; Hondarri-
biaren aurkakoa, aldiz, gora-
beheratsua izan daiteke". 

Beraz, hitzorduak gainditzeko 
arazorik ez izatea espero dute, 
izan ere, bigarren postuak Eus-
kal Ligarako igoera fasea joka-
tzea ziurtatzen dio Alviseren 
taldeari: "Printzipioz deskalabru 
bat egon ezean, bigarren postuan 
egongo gara. Gogoekin gaude 
igoera fasea hasteko". 

Kadeteak ere fin
Kadete partaidetza taldeek ere ez 
zuten atsedenik izan. Ederki jar-
dun ziren eta gutxigatik ez zuten 
jardunaldia biribildu.

Etxetik kanpo Ostadar Urdinak 
Antigua Luberriren aurka neur-
tu zituen indarrak Donostian eta 
60-61 irabazi zuen. Ostadar SKT 
ere ederki gailendu zen Errente-
rian; Oiarso SKT 36-73 irabazi 
zuen.

Ostadar Beltza taldeak, aldiz, 
Maialen Chourraut kiroldegian 
neurketa borrokatua jokatu arren, 
puntu bakarrarengatik galdu zuen 
Eibar Saskibaloiaren aurka, 37-38.

Ostadar Saskibaloia ataleko juniorrak, partidako eraso batean. TXINTXARRI

Euskal Ligarako igoera 
jokatzeko prest
Ostadar Saskibaloia ataleko Junior Errendimendu taldeak 73-66 ZAST Kuraye ekipoa 
garaitu du. Bere multzoko bigarren postua jokoan izan da neurketan. Bi luzapen 
jokatu ostean, Gonzalo Alvitek zuzentzen duen taldeak eraman du saria

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Ostadar SKT - Tolosa CF B
Larunbata. 13:15. Michelin kirol gunean.

GORENGO MAILA
Ostadar SKT - Behobia CD
Larunbata. 15:30. Michelin kirol gunean.

ERREGIONALEN I. MAILA
Texas Lasartearra CF - Oiartzun KE B
Larunbata. 17:30. Michelin kirol gunean.
Gure Txokoa KKE - Ostadar SKT 
Larunbata. 16:00. Bera, Nafarroan.

OHOREZKO JUBENIL MAILA
Ostadar SKT -  Arrupe Chaminade B
Igandea. 10:30. Atsobakar kirol gunean.

JUBENILEN GORENGO MAILA
Texas Lasartearra CF - Aretxa. KE UDA B
Larunbata. 12:00. Atsobakar kirol gunean.
Mundaiz SCD - Ostadar SKT
Larunbata. 17:15. Martutene, Donostian.

JUBENILEN I. MAILA
Ostadar SKT - Danena KE C
Larunbata. 15:30. Atsobakar kirol gunean.
St. Tomas Liz. B - Texas Lasartearra CF
Igandea. 19:10. Berio, Donostian.

OHOREZKO KADETE MAILA
Euskalduna A. SD - Ostadar SKT
Larunbata. 16:00. Ubitarte, Andoainen.
ARETO FUTBOLA
OHOREZKO ERREGIONAL MAILA

Gaintxu AFT - Eguzki Arkupe Rehab.
Ostirala. 21:20. Bekoerrota kirol., Lezon.
ERREGIONAL I. MAILA

Eguzki ISU Leihoak - Anoeta B
Ostirala. 20:50. Maialen Chourraut kirol.
GAZTEEN MAILA

Lauburu KE Ibarra - Eguzki Lekuona tai.
Larunbata.13:00. Belabieta kirol., Ibarran.
KADETE MAILA

Eguzki Escalerilla tab. - Tolosala
Larunbata. 11:30. Maialen Chourraut kirol.
SASKIBALOIA
SENIOR II. MAILA

Antigua Luberri KE - Ostadar SKT
Larunbata. 16:00. Paco Yoldi kirol., Donostian.
SENIOR III. MAILA

Ostadar SKT - Arri BKL B
Larunbata. 16:00. Maialen Chourraut kirol.
JUNIOR ERRENDIMENDUA

Eskoriatza KE - Ostadar SKT

Larunbata. 11:30. M. Muñoz kirol., Eskoriatzan.

K. ERRENDIMENDU URREA
Askatuak - Ostadar Alvite Arqu.
Larunbata. 20:00. Paco Yoldi kirol, Donostian.

K. PARTAIDETZA
Ostadar Beltza - Bera Bera Amara
Larunbata. 09:30. Maialen Chourraut kirol.
Bera Bera Manteo - Ostadar Urdina 
Larunbata. 16:00. Paco Yoldi kirol., Donostian.
Plastigaur Haundi - Ostadar SKT
Larunbata. 10:30. Allurralde, Andoainen.

BOLEIBOLA
EUSKAL LIGA, I. MAILA

Lekeitio Marierrota BT - Ostadar SKT
Larunbata. 19:30. Lekeitio, Bizkaian.

EUSKAL LIGA, II. MAILA
CD Uni. de Navarra - Ostadar SKT
Igandea. 11:30. Iruñea, Nafarroan.

GIPUZKOAKO K., K. ERRENDI.
Ostadar SKT - Hernani KE 2
Larunbata. 09:30. Maialen Chourraut kirol.

GIPUZKOAKO K., INF. PARTAI.
Arizmendi 2 - Ostadar SKT
Larunbata.10:00. Almen ik., Eskoriatzan.

PILOTA
GOMAZKO PALETA, NAGUSIAK, 3. MAILA

Intza KE - Aia 3
Larunbata. 18:00. Loidibarren pil..
ESKUZ BINAKA, KADETEAK, 3. MAILA

Alde Zaharra - Intza KE
Larunbata. 11:00. Egia, Donostian.
IGERIKETA
ALEBIN LIGA

Buruntzaldea IKTko alebin 
mailako igerilariek euren Ligari 
hasiera emango diote.
Larunbata. 17:00. Maialen Chourraut kirol.
JUDO
AMURRIOKO TXAPELKETA

LOKEko infantilek Amurrio 
Hiribilduko txapelketan parte 
hartuko dute.
Larunbata. 10:30. Amurrio, Araban.
ATLETISMOA
EUSKADIKO TXAPELKETA

Hodei Murgiondo herritarra 16 
urtez azpiko kluben Euskadiko 
txapelketan parte hartuko du 

Atletico San Sebastian 
taldearekin.
Larunbata. 09:30. Durango, Bizkaian.
ERRUGBIA
EUSKAL LIGA I. MAILA

Durango - Gipuzkoa Sortzen
Larunbata.16:30. Durango, Bizkaian.
EUSKAL LIGA, II. MAILA

Gipuzkoa Sortzen - Mutriku Atl. San 
Sebastian
Larunbata. 16:30. Asti, Zarautzen.
16 ETA 18 URTEZ AZPIKOA

Getxo B RT - Zarautz Beltzak Eibar
Igandea. 11:00/12:30. Getxo, Bizkaian.
XAKEA
GIPUZKOAKO TXAPELKETA

Taula Xake Klubeko kideek 
Gipuzkoako txapelketetako 
jardunaldi berriei egingo diete aurre.
Larunbata/Igandea. Errenterian/Donostian.
LASTERKETA
BEHOBIA-DONOSTIA

Herritarrek Behobia-Donostia 
lasterketetan parte hartuko dute.
Igandea. Goiza. Behobian.

Txintxarri
Ostadar Boleibol ataleko Euskal 
Ligako taldeek urriaren 4an 
denboraldia hasi bazuten ere, 
jubenil, kadete eta infantil or-
dezkariek hiru aste gehiago 
itxaron behar izan dituzte; urria-
ren 25ean Gipuzkoako kopa hasi 
zuten. Infantilek izan ezik, gai-

nerako hirurek 1-3ko markagai-
luarekin amaitu zuten lehia: 
batzuk alde, besteak kontra.

Garaipenaren puntuak eraman 
zituen, esate baterako, jubenil 
mailako taldeak. Usurbil Bolei-
bola taldearen aurka borrokatu 
zuen; lehen bi jokoak irabazi 
(19-25 eta 16-25) ostean, gutxiga-

tik galdu zuen hirugarrena (25-
23). Azkenak, aldiz, ez zion ihes 
egin (16-25). 

Kadete mailan bi talde izango 
dituzte urdin-beltzek: bata, erren-
dimendu kategorian, eta bestea, 
partaidetzan. Txanponaren bi 
aldeak bizi izan zituzten lehen 
jardunaldian.

Lehenak Aiztondo Neskide 
KTren aurka neurtu zituen in-
darrak Maialen Chourraut ki-
roldegian eta ezin izan zuen 
aurkaria gainditu (8-25, 25-18, 
22-25 eta 19-25).

Partaidetza taldeak, aldiz, 
Arizmendi izan zuen aurkari 

eta bigarren seta galdu arren, 
gainerako hirurak ongi jokatuz 
bereganatu zituen; 10-25, 25-21, 
14-25 eta 14-25.

Infantil partaidetzako taldea-
ren kasuan ederki borrokatuta-
ko neurketa irabazi zuen. Ha-
rresi 1 izan zuen aurrez aurre 
eta bina joko (16-25, 25-19, 17-25 
eta 25-21) irabazi ostean, azken 
setean erabaki zuen talde ur-
din-beltzak partida (15-0).

Hurrengo jardunaldia
Hilaren 8-9ko asteburuan atse-
dena duten jubenil zein kadete 
partaidetza taldeek izan ezik, 

Ostadar SKTko ordezkariek hi-
tzordu berriak izango dituzte.

Euskal Ligako ekipoek garai-
penaren bidean jarraitzea espe-
ro dute euren neurketetan. Lehen 
mailako ordezkariak Lekeitio 
Marierrota Boleibol Taldearekin 
borrokatuko du eta bigarren 
mailako kideek, aldiz, Univer-
sidad de Navarrarekin neurtu-
ko dituzte indarrak.

Gipuzkoako kopari dagokionez, 
kadete errendimendu taldeak 
etxean jokatuko du Hernani KE 
2ren aurka eta infantilek Ariz-
mendi 1 izango dute aurkari, 
Eskoriatzan. 

Ostadar Boleibola saileko talde 
ordezkari guztiak, jokatzen
Urriko azken asteburuan, Gipuzkoako Kopako lehia hasi 
dute jubenil, kadete eta infantil mailako taldeek

Txintxarri
Donostiako Hipodromoak zaldi 
lasterketez gain, urtero atletis-
mo proba garrantzitsua hartzen 
du, Nazioarteko krosa. Hilaren 
2an, maila ezberdinetako korri-
kalariak bildu ziren proba lehia-
tzera eta Ostadar SKTko zein 
Lasarte-Oriako korrikalariak 
bertan izan ziren.

Maila federatuan, nazioarteko 
lehiakideen artean ibili zen Zu-
meatarra taldeko Aimar Sukun-

tza; master mailan, aldiz, Mari 
Carmen Olaso eta 16 urtez az-
pikoan Ostadar SKTko June eta 
Erin Iruretagoyena ahizpak.

Eta eskolarteko mailako las-
terketetan, Ostadar SKTko at-
letismo sailak ordezkaritza 
handia izan zuen. Sei infantil, 
hamar alebin eta hamasei bat 
benjamin izan ziren Hipodro-
moko pistan korrika.

Guztiek euren onena eman 
zuten zegokien lasterketetan; 

emaitzak goiko koadroan daude 
erakusgarri.

Bestelako probak
Krosetik mendi zein errepide 
lasterketetara, herritarrak eta 
herriko ordezkariek proba ez-
berdinak lehiatu dituzte Iruñea, 
Hondarribi edo Arrasaten.

Iruñeko Harresien gaueko 
lasterketa edo Arrasateko An-
txintxika lasterketa izan ziren 
errepideko probak.

Arrasaten patinatzaileen proban 
izan ziren herritarrak lehian eta 
Irristaka taldeko Ximon Villalo-
bos (20.26) bigarren iritsi zen 
helmugara; gutxigatik, garailea 
Aitor Vacas izan zen (20.25).

Iruñean, aldiz, proba ezberdi-
netan (5K, 10K eta 15K) parte 
hartu zuten herritarrek. Horien 
artean, azkarrenak Leire Ara-

mendia (5K, 39.06), Mikel Irure-
tagoyena (10K, 48.50) zein Yoana 
Garcia (10K, 56.33) eta Carlos 
Sobejano (15K, 01.11.31) izan ziren.

Mendiari dagokionez, Honda-
rribian Beñat Elzo Mendi las-
terketa lehiatu zuten eta Lierni 
Arozena herritarrak 10 kilome-
trotako ibilbidea 59.10ean egin 
zuen.

Mari Carmen Olaso herritarra (goian ezkerrean, beltzez) eta Ostadar SKTko alebin eta benjaminak. MC OLASO/OSTADAR ATLETISMO

Ezin herritarrak falta, 
Nazioarteko krosean
Herriko korrikalariek zein Ostadar Atletismo saileko gaztetxoek Donostiako 
Nazioarteko Krosean parte hartu dute hilaren 2an. Beste lasterketetan ere izan dira 
korrika herritarrak eta Ximon Villalobos patinatzailea Arrasaten bigarren izan da

Hilaren 9an, Behobia eta Donostia batzen dituen lasterketa 
lehiatuko dute. Guztira 28.213 pertsonek eman dute izena 20 
kilometrotako proba lasterka, patinetan edo hanbikean egiteko. 

Korrikalarien artean, 173 ordezkari izango ditu Lasarte-Oriak. 
Lesio batetik osatzen ari den Jon Presa herritarra ezingo da 
lasterketan izan, baina besteak beste harekin batera iaz 
helmugaratu zen Julen Ormazabal izango da lehian. 

Iaz patinatzaileen podiumean izan zen Ximon Villalobos 
herritarra ere izango da irteera puntuan. Hainbat lasterketetan zein 
Euskadiko Openko jardunaldian lehiatu da herritarra azken 
asteetan eta lehen postuetan izan da. Ikus albiste nagusia.

Behobia-Donostiarako prest

Absolutu/23 urtez azpiko maila
• Aimar Sukuntza -  22.57

Master maila
• Mari Carmen Olaso - 14.06

16 urtez azpiko maila
• June Iruretagoyena - 10.37
• Erin Iruretagoyena - 10.59

Infantil maila
• Miriam Gallego -06.38
• Danel Sanchez - 06.38
• David Roman - 06.45
• Amelie Flores - 07.04
• Nahia Garcia- 07.04

• Inge Arroyo - 07.07
• Aimar Guisado - 07.11 
• Irati Etxeberria - 07.25

Alebin maila
• Raul Rey - 04.53
• Auritz Iturralde - 05.01
• Pablo Roman - 05.09
• Joel Sanchez - 05.14
• Ekhi Etxezarreta - 05.17
• Arhane Lopez - 5.18
• Enaitz Nuñez - 05.42
• Luka Villarrolla- 05. 53
• Amaia Altuna - 06.59
• Aroa Perez - 06.59

Herritarren denborak krosean

Txintxarri
Azaroari hasiera ona emateko 
herriko errugbilariak dituzten 
Gipuzkoa Sortzen proiektuko or-
dezkariek garaipena erdietsi zuten.

Ohorezko B Mailako taldeak 
Oviedo RC taldea izan zuen au-

rrez aurre Astin, Zarautzen. 
Hasieratik nagusi izan ziren 
beltzak eta 57-17 irabazi zuten 
partida. Jokin Beloki herritarra 
bigarren zatian sartu zen zelaira.

Gasteizen izan zuen norgehia-
goka Euskal Liga II. Mailako 

taldeak 12-16 gainditu zuen Gaz-
tedi. Lehia handiko eta tanto 
gutxiko partida izan zen, baina 
markagailuan hasieratik beltzak 
aurreratu ziren –atsedenaldian, 
0-7– eta ongi mantendu zuten 
errenta.

Bestalde, Beltzak RTko harro-
biko kide Alex Saleta VRAC 
Quesos Entrepinares taldearen 
hamabostekoan izan zen. Unio 
Sportiva Santboiana-ren aurka 
neurtu zituzten indarrak eta 
15-34 irabazi zuen Saletaren 
ekipoak.

Gipuzkoa Sortzen proiektuko 
taldeek, asteburu bikaina
Ohorezko B Mailako zein Euskal Ligako II. Mailako 
taldeek euren norgehiagokak irabazi dituzte

Txintxarri
Futbol denboraldia aurrera doa 
eta herriko taldeetako ordezka-
riek dagokien jardunaldia jo-
katu dute. Ostadar SKT zein 
Texas Lasartearra CFko Goren-
go Mailako zein Erregional I 
mailako taldeek, hurrenez hu-
rren, garaipen berri bana lortu 
dute hilaren 2an. Hiru puntuei 
esker, euren multzotako lehen 
postuetan mantendu dira bi 
taldeak.

Zuri-urdinen erregional taldeak 
Michelin kirol gunean hartu 
zuen Orereta Kafea FC. Gorka 
Britek zuzentzen duen ekipoa 
nagusi izan zen eta aurkariak 
azken minutuan sartutako golak 
3-1 utzi zuen markagailua.

Donostiako Puio zelaian, aldiz, 
1. multzoko Gorengo Mailako 
lehia izan zen; Ostadar SKTk 
Axularren aurka neurtu zituen 
indarrak. Lehen zatian urdin-bel-

tzek ez zuten jokoan ezta ate 
aurrean asmatu ere. Bigarren 
zatia hasi eta gutxira, aldiz, gola 
egin zuen. Tamalez, Axularrek 
berdinketa lortu zuen. Ostadarrek 
ez zuen amore eman eta aurka-
ria estutuz penaltia lortu zuen. 
Horren bidez, 1-2koa jarri zuen. 
Azken minutuetan jokalari bat 
gutxiagorekin geratu ziren ur-
din-beltzak, baina ongi jokatuz, 
horrek ez zuen emaitzan eragi-
nik izan.

Derbian garaipena
Bestalde, Jon Martinek Reala 
eta Athletic-en arteko derbia 
jokatu zuen hilaren 1ean. Mar-
tin hamaikakoan izan zen eta 
defentsa lan ederra egin zuen 
norgehiagokan. Neurketa zirra-
ragarria izan zen; zuri-gorriak 
atzetik joan ziren partida ia 
osoan zehar eta azken minutuan, 
txuri-urdinek 3-2 irabazi zuten.

Gorengo Mailako Ostadarrek eta 
Texasen erregionalak, garaipenak
Herriko taldeetako ordezkariek partidak irabazi  
dituzte eta euren multzoetako lehen postuetan dira

Azken urteetan legez, udalak 
tokiko kirolarien ahalegina, de-
dikazioa eta balioak onartu nahi 
ditu Kirol Galan urteko kirolariak 
zein kirol ibilbidea aitortuz.

Horretarako, aurtengo edizio-
rako sarituak erabakitzeko pro-
zesua martxan jarri du eta hi-
laren 9ra arte proposamenak 
bidali ahal izango dituzte kirol 
erakundeek nahiz Lasarte-Oria-

ko herritarrek. Hiru kategoria 
ezberdin izango dira: urteko ema-
kumezko kirolaria, urteko ki-
rolari gizonezkoa eta kirol ibil-
bidea. Udalak gogorarazi du 
hautagaiek 18 urtetik gorakoak 
izan beharko dutela.

Hautagaitzak bi modutan aur-
keztu ahal dira. Lehena, udala-
ren atari digitalaren bidez (www.
lasarte-oria.eus) eta bigarrena, 
etxe guztietan banatu dituzten 
txartelen bidez; azken horiek 
udal eremuetan gaitutako pos-
tontzietan utz daitezke.

Urteko kirolarien 
proposamenak 
egiteko azken egunak

Txintxarri
Erreboteko Enrique Abril zein 
Ezker Hormako Gipuzkoako txa-
pelketako larruzko paleta finalak 
jokatu zituzten hilaren 2an. Bietan 
herritarrak izan ziren lehian; 
errebotean Endika Gartzia (Zu-
bieta 2) eta larruzko paletako 
Nagusien 1. mailan, Julen San 
Miguel (Errepala 3). Neurketa 
borrokatuak jokatu arren, ezin 
izan zituzten aurkariak gainditu 
eta txapeldunordeen garaikurrak 
eskuratu dituzte. 

Zubietako errebote pilotalekuan, 
zaletuek eguraldiagatik astebete 
atzeratutako norgehiagokaz go-
zatu ahal izan zuten. Zubieta 2 
eta Donibane Lohizuneko Luzean 
taldeek neurtu zituzten indarrak 
finalean. Zubietarrek ez zuten lan 
erraza izan, ederki borrokatu 
behar izan zuten tantoak lortzeko. 

Bi ordutik gora luzatu zen neur-
keta eta azkenean lapurtarrak 
izan ziren garaile, 9-13.

Ezker Hormako Gipuzkoako 
txapelketako Nagusien 1. maila-
ko larruzko paleta finalean, aldiz, 
Julen San Miguel eta Beñat Ibar-
guren (Errepala 3, gorriz) euren 
taldekide Aitor Brosa eta Xabier 
Ibargarai (Errepala 2, urdinez) 
izan zituzten aurrez aurre. 

San Miguel herritarra eta Ibar-
guren aurretik joan ziren neur-
keta osoan zehar, hamar puntu-
ko errenta izatera ere iritsi ziren 
(24-14), baina aurkariek ongi 
jokatuta eta gorrien hutsak ba-
liatuz aldea txikitu zuten (24-23). 
San Miguel eta Ibargurenek be-
rriro ere bi tantoko aldea irekiaz 
erantzun zuten eta horrela man-
tendu ziren aurkariek 31nako 
berdinketa eskuratu zuten arte. 

Gorriek ez zuten asmatu azken 
tantoetan eta urdinek eraman 
zuten txapela.

Maila, kolokan
Aipatu txapelketako eskuzko 
zein gomazko palako lehian 
daude Intza KEko kideak.

Nagusien 2. mailako bikoak 
jaitsiera zuen jokoan. Ezin izan 
zuen Ilunpe gainditu, 22-9. In-
tzako kideek oraindik beste 
aukera bat izango dute mailari 
eusteko, hemendik astebetera 
izango da hitzordua; oraindik 
ez dakite nortzuk izango diren 
euren aurkariak.

Kadete 3. mailako kideek ezin 
izan zuten Arrasate eutsi, 5-22 
nagusitu zen.

Gomazko palako Nagusien 2. 
mailako kideek ere ezin izan 
zuten EPLE 3 irabazi (25-10).

Errebote (ezkerrean) eta larruzko paletako (eskuinean) finaletako sari banaketa. GIPUZKOAKO EUSKAL PILOTA FEDERAZIOA

Errebote eta larruzko 
paletan txapeldunorde
Pilotako modalitate ezberdinetan ari dira bi herritar: Endika Gartzia, errebotean, eta 
Julen San Miguel, larruzko paletan. Biak euren lehiaketetako finaletara iritsi dira. 
Hilaren 2an jokatu dute azken neurketa; ezin izan dituzte aurkariak gainditu

Pixkanaka Buruntzaldea IKTko 
igerilariak uretara jauzi egiten 
ari dira euren ligei hasiera ema-
teko. Absolutu, infantil eta ju-
niorren ostean, hilaren 8an, 
alebinen txanda izango da. Maia-
len Chourraut kiroldegian izan-
go dute hitzordua, 17:00etan.

Tolosaldea, Igartza, Ordizia, 
Hernani eta Buruntzaldea tal-
deetako 2013. eta 2014. urteetan 

jaiotako neska-mutilak batuko 
dira lehian. Bakarka lau proba-
ri aurre egin beharko diete: 50 
m. eta 2.000 m. libre, 100 m. lau 
estilo eta 100 m. bizkar. Taldeka 
aldiz 6x25 zangoak krol proba 
mistoa jokatuko dute.

Igerilekua, itxita
Txapelketagatik, kiroldegiko ige-
rilekua itxita egongo da hilaren 
8an, arratsaldez. Erabiltzaileek 
Buruntzaldeko gainerako kirol 
instalazioak erabil ditzaketela 
gogorarazi dute antolatzaileek.

Alebin ligako 
jardunaldia, Maialen 
Chourraut kiroldegian

KOMIKIA

OSTIRALA, 12 	 GIL

LARUNBATA, 13 	 GANDARIAS-URIBE

IGANDEA, 14 		 GANDARIAS-URIBE

ASTELEHENA, 15 	 ACHA-ORBEA

ASTEARTEA, 16 	 KNIESE

ASTEAZKENA, 17 	 KNIESE

OSTEGUNA, 18 	 DE MIGUEL

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

SUDOKUA

Eskutitzak 
argitaratzeko
Eskutitzak argitaratu nahi 
dituzten herritarrek hiru 
modu dituzte testua 
bidaltzeko: bulegora etortzea 
(Geltoki kalea, 4, behea), 
txintxarri@ttakun.eus helbide 
elektronikora edo WhatsApp 
bidez, 688 68 35 10 telefonora 
bidaltzea. Idatzia orri hauetan 
publikatua izan dadin, 
izen-abizenak zeintzuk diren 
zehaztu beharko dute.

OHARRAKZORION AGURRAK

Maite eta Manolo
Zorionak!!! Zuen urteurrena ongi ospatu izana 
espero dugu. Semearen eta TXINTXARRI-ko 
lagunen partetik.

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OSTEGUNEKO 16:00AK 
ARTE JASOKO DITUGU

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Noriega 
Zaldua eta Lierni Apaolaza 
Urdanpileta. 

Publizitatea
Irati Zatarain.

Laguntzaileak
Gorka Lasa, Lierni 
Rekondo, Gorka Alvarez, 
Aizpea Amas, Maitane 
Rebe, Jexux Artetxe eta 
Oihane Puertas.

Banatzaileak
Nora Navarro, Aimar 
Hernandez, Gari Iraola, 
Axier Iraola, Eneko Sanchez 
eta Udane Guisado.

Informatika zerbitzuak
IZT Informatika.

Publizitatea
Tel.: 943-37 14 48 (106)
WhatsApp: 646 82 44 66 
publizitatea@ttakun.eus

Egoitza nagusia
Geltoki kalea 4
Tel.: 943-37 14 48 (104)
WhatsApp: 688 68 35 10
txintxarri@ttakun.eus

Inprimategia
Zeroa Multimedia, S.A.
Lege Gordailua: 
SS-513/93
ISSN: 1134-0053
Tirada: 8.300 ale

WWW.TXINTXARRI.EUS

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

EROSKETA
Garaje bat erosi nahi dut Mitxelin kirol 
gunearen azpian. 629 77 33 87 (Aitor).

ERRENTAN HARTU
Herri erdigunean garaje bat alokai-
ruan hartzeko prest nago. Harrema-
netarako zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. 685 70 44 40 edo 635 20 73 86.

Hernaniko taberna bat kudeatuko 
duen norbaiten bila nabil. 687 35 
50 95.

ESKARIA
Lan bila nabil: ordu, lanaldi osoak, 
externa moduan, garbiketa edo adine-
koen zaintza. Dokumentazioa dut, 
baita titulu soziosanitarioa ere. Pertso-
na serioak bakarrik deitu edo WhatsApp 
mezua bidali honako zenbakira: 666 
22 44 69.

Interna edo externa moduan lan egi-
teko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumenta-
zioa ditut. 687 35 50 95.

Usurbilgo emakume euskalduna naiz 
eta etxeak garbitzeko eskeintzen 
naiz. 615 72 45 43.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

BESTELAKOAK

SALEROSKETA
Haritz egurra saltzen dugu, tximinia 
edota ekonomiketarako. Eskatu os-
tean etxera eramateko zerbitzua 
dugu. Harremanetarako, 667 23 23 
00.

Jeep Grand Cherokee Limited da 
kotxearen modeloa. Oso ongi zain-
du dugu, garajean gordeta. 182.000 
kilometro ditu, berrikuspena eta IAT 
azterketa egin berri. Diesela da eta 
automatikoa Prezioa, 13.500 euro. 
659 33 33 92 (Adela).

AZOKA TXIKIA

HIRIBUSA ESKELA

OSTIRALA 7
LASARTE-ORIA Zinema
Okendo Zinema Taldeak helduei 
zuzendutako Karmele filma 
proiekatuko du. Sarrerek 6 euro balio 
dute.
Manuel Lekuona Kultur Etxea, 
11:00etan.

LARUNBATA 8
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etatik 
aurrera.

LASARTE-ORIA Musika
Flamenco y son musika taldeak 
kontzertua emango du. Bertaratzea 
doakoa den arren, gonbidapenak 
eskuratu beharko dituzte 
interesdunek. 
Manuel Lekuona Kultur Etxea, 
19:00etan.

IGANDEA 9
LASARTE-ORIA Zinema
Haurrei zuzendutako Sari nagusia 
ziztu bizian filma emango dute, 
haurrentzat. Sarrerek 4 euro balio 
dutela jakinarazi dute antolatzaileek.
Manuel Lekuona Kultur Etxea, 
17:00etan.

LASARTE-ORIA Zinema
Karmele filma emango dute, 
helduentzat. Sarrerek 6 euro balio 
dutela jakinarazi dute antolatzaileek.
Manuel Lekuona Kultur Etxea, 
19:30ean.

ASTELEHENA 10
LASARTE-ORIA Zinema
Memoria Eguna aurrera  
eramango du  
Lasarte-Oriako Bizikidetza Taldeak. 

Askatasunaren parkean izango da 
hitzordua. 
Askatasunaren parkea, 12:00etan.

ASTEAZKENA 12
LASARTE-ORIA Balleta
Ballet to Brodway ikusteko aukera 
izango dute ballet zaleek. Sarrerek 
7,5 eta 9 euro artean balio dute
Manuel Lekuona Kultur Etxea, 
19:00etan.

OSTIRALA 14
LASARTE-ORIA Zinema
Berdintasunaren alde filmatzen film 
laburren hautaketa bat proiektatuko 
dute Manuel Lekuona Kultur Etxeko 
auditorioan. Sarrera doakoa da. 
Manuel Lekuona Kultur Etxea, 
19:00etan.

LARUNBATA 15
LASARTE-ORIA Festa
Udazken festa egingo dute 
Zabaletako auzotarrek. Adin guztiei 
zuzendutako jardueraz betetako 
egun osoko egitaraua ezagutarazi 
dute antolatzaileek: 
12:00etan, Heriotzaz, beldurretik 
maitasunera bertso saioa. Sarrerek 5 

euro balio dute eta Orbela 
ekodendan nahiz Arima tabernan 
eros ditzakete herritarrek. 
16:30ean, Porrotx eta Marimototsek 
ipuina kontatuko die bertaratzen 
diren haur eta gaztetxoei. Auzo 
elkartean izango da hori, eta ostean, 
tailer bat aurrera eramango dute.  
Hori amaituta, auzo elkarte pareko 
parkean zuhaitz bat landatuko dute, 
eta festari amaiera emateko, jatekoa 
izango dute.
Zabaleta auzo elkartea, 12:00etatik 
aurrera.

LASARTE-ORIA Musika
Lasarte-Oriako XXII. Akordeoi 
Jaialdia iragarri du Zero Sette 
Akordeoi Orkestrak. Sarrera doakoa 
da. 
Manuel Lekuona Kultur Etxea, 
18:30ean.

IGANDEA 16
LASARTE-ORIA Topaketa
Hiru hamarkada baino gehiago 
dituzten autoen eta motorren jabeak 
elkartu egin dira, Clasicox elkartea 
eratu dute eta udalarekin lankidetzan 
antolatu dute aurreneko ekimena: 
topaketa egingo dute. Honako hau 
da iragarri duten jarduera sorta:
11:00etatik 11:00etara, ibilgailuei 
eta gidariei harrera, Andatza plazan.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN
Tel.: 943-37 14 48 / txintxarri@ttakun.eus

LASARTE-ORIA Antzerkia
Udazken festa egingo dute Zabaletako auzotarrek. Adin guztiei zuzendutako 
jardueraz betetako egun osoko egitaraua ezagutarazi dute antolatzaileek. 
Eguerdian, Heriotzaz, beldurretik maitasunera bertso saioa aurrera eramango 
dute, eta 16:30ean, berriz, Porrotx eta Marimototsek ipuina kontatuko die 
bertaratzen diren haur eta gaztetxoei. Ostean, tailer bat egindo dute, eta hori 
amaituta, auzo elkarte pareko parkean zuhaitz bat landatuko dute. Festari 
amaiera emateko, jatekoa izango dute.
Zabaletata auzoa, 12:00etatik aurrera. 

10:00etatik 13:30era, musikarekin 
girotuko du ekimena DJ Nikok.
13:15ean, erakusketako sariak 
banatuko dituzte antolatzaileek.
13:30ean, ibilgailu klasikoen 
ibilaldia, Lasarteko Zirkuitura iritsi 
arte.
15:00etan, bazkaria, Hernaniko 
Jauregi jatetxean (hautazkoa).
Andatza plaza, 10:00etatik 
aurrera.

LASARTE-ORIA Zinema
Sketch, cuidado con lo que dibujas 
filma emango dute, haurrentzat. 
Sarrerek 4 euro balio dutela 
jakinarazi dute antolatzaileek.
Manuel Lekuona Kultur Etxea, 
17:00etan.

LASARTE-ORIA Zinema
Una batalla tras otra filma emango 
dute, haurrentzat. Sarrerek 6 euro 
balio dutela jakinarazi dute 
antolatzaileek.
Manuel Lekuona Kultur Etxea, 
19:30ean.

OSTIRALA 21
LASARTE-ORIA Zinema
Lurdes Iriondo, ez gara alferrik 
pasako filma emango du Okendo 
Zinema Taldeak. Proiekzioaren 
ostean, zuzendariekin solasaldia 
izango da. Sarrerak, 6 eurotan.
Manuel Lekuona Kultur Etxea, 
20:00etan.

LARUNBATA 22
LASARTE Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek, eta saioa 
euskaraz, gaztelaniaz eta ingelesez 
izango da. Horrek ere haurrak 
liburuen mundura hurbiltzea du 
helburu, estimulu sentsorialen eta 
lotura afektiboaren bitartez.
Udal Liburutegia, 11:00etatik 
aurrera.

LASARTE-ORIA Literatura
Literatura lehiaketako sari 
banaketa aurrera eramango du 
udalak. 
Manuel Lekuona Kultur Etxeko 
hitzaldi aretoa, 12:00etan. 

LASARTE-ORIA Literatura
Goiko Gela taldeak gospel 
kontzertua emango du. Sarrerek 6 
euro balio dute. 
Manuel Lekuona Kultur Etxeko 
hitzaldi aretoa, 19:00etan. 

IGANDEA 23
LASARTE-ORIA Zinema
Sablehortz kapitaina eta Greleko 
kondesa filma emango dute, 
haurrentzat. Sarrerek 4 euro balio 
dutela jakinarazi dute 
antolatzaileek. 
Manuel Lekuona Kultur Etxea, 
17:00etan.

LASARTE-ORIA Zinema
Lurdes Iriondo, ez gara alferrik 
pasako filma emango dute. 
Sarrerak, 6 eurotan.
Manuel Lekuona Kultur Etxea, 
20:00etan.

ASTEARTEA 25
LASARTE-ORIA Musika
Santa Zezilia eguneko kontzertua 
eskainiko dute Udal Musika 
Eskolako kideek.
Manuel Lekuona Kultur Etxea 
18:30ean.

OSTIRALA 28
LASARTE-ORIA Antzerkia
Makelur antzerki taldeak Taberna 
paraiso obra oholtzaratuko du.
Manuel Lekuona Kultur Etxea 
19:30ean.

LARUNBATA 29
LASARTE-ORIA Jaialdia
Jalgune elkarteak urtero gisa, 
jaialdia aurrera eramango du. 
Bertaratu nahi dutenek 
ginbidapenak eskuratu behar 
dituzte.
Manuel Lekuona Kultur Etxea 
18:00etan.

IGANDEA 30
LASARTE-ORIA Zinema
El mago de Ciudad Esmeralda 
filma emango dute, haurrentzat. 
Sarrerek 4 euro balio dutela 
jakinarazi dute antolatzaileek.
Manuel Lekuona Kultur Etxea, 
17:00etan.
 
LASARTE-ORIA Zinema
Alauda Ruiz de Azua 
zuzendariaren Los domingos 
filma emango dute, helduentzat. 
Sarrerek 6 euro balio dutela 
jakinarazi dute antolatzaileek.
Manuel Lekuona Kultur Etxea, 
19:30ean.

